
I.

Inngangur.

Grundvöllur ársskýrslugerðar.

Gerð þessarar ársskýrslu sýslumannsins á Akranesi er í samræmi við erindisbréf hans frá 23. mars 1999 og samninga við dómsmálaráðuneytið um rekstur embættisins frá 23. mars 1999 og  9. júní 2004. Um er að ræða sjöttu ársskýrsluna samkvæmt árangurs-stjórnunarsamningum við dómsmálaráðuneytið en fyrsta ársskýrslan var gerð á árinu 2002 vegna ársins 2001. 
Ársskýrslan byggir á markmiðasetningu embættisins skv. langtímaátlun þess dags. 2. febrúar 2005 fyrir tímabilið 2005-2009 sem staðfest var af dóms- og kirkjumálaráðuneytinu 16. mars 2005 og tölulegum uppgjörum ásamt skýringum. 

Fyrirmyndir.
Við gerð þessarar ársskýrslu er stuðst við eldri ársskýrslur embættisins 2001-2005 og ársskýrslur sambærilegra embætta og stofnana, bæði hvað varðar val á efni til birtingar og framsetningu þess. Er það gert til stuðla að samræmi í ársskýrslum embætta sýslumanna og innan embættis sýslumannsins á Akranesi þannig að þær nýtist til samanburðar á milli ára og áætlunargerðar í framtíðinni. 
Áfram er haldið á þeirri braut sem mörkuð var í ársskýrslum fyrir árin 2003-2005 að auka umfjöllun um þá tölfræði sem birtist í ársskýrslu embættisins í því skyni að draga af henni ályktanir til upplýsinga og til að nýta í áætlunargerð til framtíðar.

Burðarásinn í ársskýrslum embættisins eru tölulegar upplýsingar um starfsemi embættis sýslumannsins á Akranesi með hliðsjón af settum markmiðum í langtímaáætlun embættisins vegna áranna 2005 til 2009 og árangri embættisins á ýmsum sviðum.
Umdæmi og mannfjöldatölur.
 Stjórnsýsluumdæmi sýslumannsins á Akranesi er sveitarfélagið Akranes-kaupstaður. Íbúafjöldi sveitarfélagsins var 1. desember 2006 var 5955 íbúar og er um 2,9% fjölgun íbúa að ræða á milli ára
. Íbúatala umdæmisins hefur verið að síga upp á við og þegar litið er til talna síðustu ára kemur fram eftirgreind þróun í fjölgun íbúa í umdæminu:

1. desember 1996 voru íbúar 5.074, 
1. desember 1997 voru íbúar 5.127, 
1. desember 1999 voru íbúar 5.342 , 
1. desember 2000 voru íbúar 5.420, 
1. desember 2001 voru íbúar 5.517, 
1. desember 2002 voru íbúar 5.590,  
1. desember 2003 voru íbúar 5.588,

1. desember 2004 voru íbúar 5.657,
1. desember 2005 voru íbúar 5.786, 
Við fjölgun íbúa má búast við aukningu í málafjölda embættisins. Á síðustu árum hafa allmargar nýjar íbúðir verið í byggingu og ekki varð lát á árinu 2006. Af því leiðir að íbúm fjölgar. Samkvæmt fyrirliggjandi skipulagstillögum sveitarfélagsins er gert ráð fyrir áframhaldandi úthlutun byggingalóða í nýjum hverfum á næstu árum. 
Á árinu 2006 var eftirspurn meiri en framboð af lóðum til nýbygginga í bænum og varð að varpa hlutkesti við úthlutun þeirra til umsækjenda. Sýslumaður og fulltrúar hans hafa verið viðstaddir útdrátt úr lóðarumsóknum og staðfest að eftir settum reglum sé farið við þann gjörning.
Innri þættir embættis.
Nokkrar breytingar urðu á starfsemi embættis sýslumannsins á Akranesi á árinu 2006 þótt segja megi að starfsemin sé í nokkuð föstum skorðum. Tiltölulega lítil velta var á starfsfólki sem þýðir að mannauðurinn helst innan stofnunar en á móti má segja að hæfileg starfsmannavelta sé af hinu góða og til þess fallin að ýta undir breytingar í starfseminni. 
Deildarstjóri í almannatryggingum hætti störfum á árinu fyrir aldurssakir og starfsmaður í almannatryggingadeild var færður í starf deildarstjóra. Nýr starfsmaður var ráðinn vorið 2006 í almannatryggingadeild og til starfsins var ráðinn starfsmaður með reynslu af störfum í almannatryggingaumboðinu í Kópavogi. 

Starfshlutfalls eins starfsmanns á aðalskrifstuf var minnkað úr 100% í 50% starfshlutfall enda líður að starfslokum þess starfsmanns. Breytingin á starfshlutfalli var gerð skv. ósk starfsmannsins og samið var um breytingu á verksviði annara starfsmanna deildarinnar.
Breytingar í almannatryggingadeild tókust vel og verkefni þar stokkuð upp á nýtt. Álag á deildina hefur aukist með tilkomu greiðsluáætlana og uppgjörum vegna þeirra. Á hinn bóginn er fyrirhugað að fæðingarorlofsmálin flytjist af embættinu áramótin 2006-2007 á sérstaka skrifstofu á Hvammstanga.

Með nýjum tolllögum breytist skipan tollamála með þeim hætti að tollstjórinn í Reykjavík tekur við tollverkefni sýslumanna á Vesturlandi þannig að tollstjórum fækkar í lok ársins 2006. Lögskráningarverkefni verða áfram á hendi sýslumanna engu að síður.
 Þann 22. nóvember 2006 skrifuðu tollstjórinn í Reykjavík og sýslumaðurinn á Akranesi undir samstarfssamning um tollframkvæmd í umdæminu. Með þeim samningi voru línur lagðar við breyttri framkvæmd á skipan tollmála í ársbyrjun 2007 þannig að starfsmaður á aðalskrifstofu sér um almenna upplýsingagjöf til  viðskiptamanna, sé eftir henni leitað, og einnig tekur samningurinn á samstarfi lögreglumanna og tollvarða við tolleftirlit. 
Sektarinnheimta fullnustuhæfra mála fluttist af embættinu og til sektarmiðsöðvar sekta- og sakarkostnaðar á árinu 2006 sem þýðir að embættið hefur einungis á  hendi innheimtu sektarmála í formi sektarboða. Sektarinnheimta sekta og sakarkostnaðar skv. dómum, sektargerðum og árituðum sektarboðum 
 var færð til innheimtumiðstöðvar sekta og sakarkostnaðar á Blönduósi. Umfang sektarinnheimtu hefur þar með dregist saman en birtingarverkefni vegna aðstoðar við fullnustu sektarmiðstöðvar hafa á hinn bóginn aukist.
Embættið leitast við að veita góða þjónustu og gefur gaum að þeim athugasemdum sem því berst varðandi atriði sem betur má fara í starfsemi þess. Lítið er á kvartanir og athugasemdir sem tilefni til breytinga reynist það nauðsynlegt. 

 Afleysingarfólk sem ráðið er tímabundið til starfa innan lögreglunnar leitast við að fá starf á embættinu til framtíðar. Því er beint inn á þær brautir að sækja um skólavist í Lögregluskóla ríkisins í samræmi við þá stefnu embættisins að ráða til starfa menntaða lögreglumenn. Tveir afleysingamenn úr lögreglunni á Akranesi hófu nám í Lögregluskóla ríkisins haustið 2006.

II.  Hlutverk sýslumannsins á Akranesi og verkefni.
Verkefni og hlutverk.
Sýslumaðurinn á Akranesi fer með stjórnsýslu ríkisins í umdæminu eftir því sem lög og reglugerðir mæla fyrir um sjá einkum lög um framkvæmdarvald ríkisins í héraði nr. 92/1989 sbr. lög nr. 15/1998. 
Aðalviðfangsefni embættisins á árinu 2006 greinast í eftirfarandi þætti:  

i) Lögreglustjórn og meðferð ákæruvalds. 

ii) Innheimta tekna og gjalda ríkissjóðs. 

iii) Almenn umboðsstörf, s.s. þinglýsingar, aðfarargerðir, nauðungarsölur, sifjamál, dánarbú, störf yfirlögráðanda o.fl. 

iv) Meðferð tollamála og tollgæsla. 

v) Önnur verkefni ótalin lögum samkæmt s.s. umboð fyrir Tryggingastofnun ríkisins á sviði almannatrygginga, útgáfa ýmissa leyfa, skírteina og vegabréfa o.fl.
Eins og fram hefur komið eru verkefni sýslumanna bundin í lögum. Tilfærsla verkefna til og frá embættinu er því háð afstöðu löggjafans. Síðustu ár hefur tilhneigingin verið sú að auka verkefni embættanna og má þar nefna ákæruvald í málaflokkum sem ríkissaksóknari átti áður ákæruvald í, úrskurðir á sviði barnaréttar, ákvarðanir yfirlögráðanda, starfsmannaráðningar og  kjaramálefni þ. m. t. stofnanasamningar skv. aðlögunarnefndarsamningum. 
Útgáfa vegabréfa og ökuskírteina hefur verið færð frá embættinu til Útlendingaeftirlitsins og Ríkislögreglustjórans en viðtaka umsókna og innfærsla þeirra í viðkomandi tölvukerfi er enn í höndum embættisins. Útgáfa vínveitingarleyfa er í höndum sveitarstjórna en eftirlit með vínveitingarhúsum er í höndum lögreglu auk þess sem sýslumenn hafa umsjón með framlagningu bankaábyrgða vegna útgáfu áfengisveitingaleyfa.
Embættið er vottunaraðili vegna rafrænna undirskrifta en sú starfsemi hófst á árinu 2003.

Nýskipan lögreglumála.
Í lok janúar 1995 var gefin út skýrsla verkefnisstjórnar um nýskipan lögreglumála  sem gerði ráð fyrir verulegri fækkun lögregluumdæma sem valkost á skipan lögreglunnar í framtíðinni. Allnokkur umræða varð í kjölfarið og m.a. ályktaði Sýslumannafélag Íslands um málið á fundi sínum í apríl 2005 að Hótel Rangá. 
Sumarið 2005 var skipuð framkvæmdanefnd um nýskipan lögreglu sem skilaði af sér tillögum um haustið. Í þeim var gert ráð fyrir áframhaldi á lögreglustjórn á Akranesi en tillaga gerð um að rannsóknardeild fyrir Vesturland yrði staðsett í Borgarnesi. Í lok ársins var gerði framkvæmdanefndin þá tillögu að rannsóknardeild yrði áfram á Akranesi en starfssvæði hennar stækkað þannig að hún tekur að sér rannsóknir alvarlegri mála á öllu Vesturlandi.  Ráðherra lýsti sig fylgjandi þeirri tillögu.

Frumvarpið var lagt fram á vorþingi 2006 og afgreitt sem lög frá Alþingi 13. júní 2006 sem lög nr. 46/2006. Lögin taka gildi 1. janúar 2007. Staðsetning rannsóknardeildar lögreglunnar á Vesturlandi var ákveðin á Akranesi. 

Við setningu laganna var haldið þeirri stefnu ráðherra að sýslumannsembættum skyldi ekki fækkað heldur yrði inntak verkefna þeirra mismunandi í framtíðinni í samræmi við það sem fram kom í máli ráðherra á aðalfundum Sýslumannafélags Íslands 2003 og 2004. Á árinu 2006 var lagður grunnur að tilfærslum verkefna úr ráðuneytinu til sýslumannsembætta. 
III.  Þróun  byggðar og atvinnumál
Þróun atvinnumála.
Í langtímaáætlun embættisins 2005-2009 var lýst ákveðinni þróun á byggðar- og atvinnumálum sem framundan var í kaupstaðnum og nágrenni hans. Hefur sú þróun gengið eftir að mestu leiti. Aukin umsvif stóriðjunnar á Grundartanga hafði í för með sér fjölgun starfa á árinu 2005 sem leiddi til fjölgunar íbúa á Akranesi. 
Önnur atvinnustarfsemi er tiltölulega stöðug og ekki hefur orðið veruleg breyting þar á þrátt fyrir auknar kröfu um hagræðingu og arðsemi af fyrirtækjum í atvinnurekstri. Stærsta útgerðarfyrirtækið á Akranesi er í eigu HB-Granda hf í Reykjavík frá lok árs 2003. Nokkuð dró úr umsvifum í fiskimjölsverksmiðju félagsins á árinu en vinnsla er í frystihúsinu og öðrum fiskverkunarhúsum í eigu félagsins. 
Ekki eru merki um verulegar breytingar á starfsemi félagsins.
Fasteignamarkaður.
Líkt og á suðvesturhorninu varð þensla á fasteignamarkaðinum á Akranesi á árinu 2006 og fasteignaverð hækkaði sbr. hækkun fasteignamats á svæðinu 1. desember 2006
. Fyrir vikið hefur orðið þensla í byggingu íbúðahúsnæðis í umdæminu. Reikna má með áfamhaldandi fjölgun íbúa en íbúafjölgun hefur ekki að öllu leyti fylgt aukningu íbúðarhúsnæðis enn sem komið er. 
Í nýju Flatahverfi norðantil í kaupstaðnum voru byggingaframkvæmdir hvað mestar. Framkvæmdir hófust einnig í nýju Skógarhverfi sem tekur við þar sem Flatahverfið sleppir. Framkvæmdir á Skagaverstúni héldu áfram við aðra blokkina af tveimur sem þar er fyrirhugað að reisa og verslunarmiðstöð. Á svokölluðum Hvítanesreit við Kirkjubraut var lokið við  byggingu á blönduðu verslunar- og íbúðahúsnæði.
IV. húsnæði  og búnaður.
Húsnæði embættisins.
Embættið hefur til afnota hluta af tveimur fasteignum, annarsvegar hluti hússins nr. 16-18 við Stillholt fyrir aðalskrifstofu og hinsvegar hluti hússins nr. 13 við Þjóðbraut fyrir lögreglustöð. 
Báðir fasteignahlutarnir eru í eigu Fasteigna ríkissjóðs og leigir embættið af þeirri stofnun fasteignirnar. Viðhald fasteignana er því á hendi Fasteigna ríkissjóðs en þar sem húsnæðið er vel um gengið og tiltölulega nýlegt þá er enn ekki komin veruleg viðhaldsþörf á það. Rými lögreglunnar var stækkað á árinu 2005 og þar komið fyrir geymsluhúsnæði og aðstöðu til líkamsræktunar.
Aðgengi.
Meðal annars vegna umboðs embættisins fyrir almannatryggingar þarf aðgengi fatlaðra að aðalskrifstofu að vera gott. Aðgengi þeirra hefur verið bætt á síðustu árum og eru 2 bílastæði sérmerkt fyrir fatlaða næst inngangi hússins. Aflíðandi kantur er af bílastæðunum og upp á gangstétt fyrir framan húsið. Lyfta er í húsinu en einna helst má setja út á hurð út á sameignina sem faratálmi fyrir fatlaða.
Á árinu var farið í framkvæmdir fyrir utan aðalskrifstofu þannig að sett var ný upphituð hellulögn og aðgengi verulega bætt auk þess sem ásýnd hússins gerbreyttist til hins betra. 
Búnaður.
Rúmt er um starfsemina og skrifstofubúnaður vel útlítandi. Tölvur á embættinu voru síðast endurnýjaðar í lok árs 2003 og byrjun árs 2004 þar með talinn netþjónn embættisins. Líður að  endurnýjun þeirra. Flutningsgeta víðnetsins er viðunandi og svartími þokkalegur. Prentarar eru nú á hvern starfsmanna auk eins nettengds prentara fyrir sameiginlega notkun. Viðhaldsþörf á skrifstofubúnaði er óveruleg. Tölvumiðstöð dómsmálaráðuneytisins sér um hugbúnaðarþjónustu og þjónustu við vélbúnað að hluta. 
Annar skrifstofubúnaður, svo sem ljósritunarvélar, er í tiltölulega góðu ástandi og ekki komin knýjandi endurnýjunarþörf á hann.
Símkerfi.
Símkerfi lögreglu er vistað í Centrax hugbúnaðarvöndli hjá Símanum enda símkerfið endurnýjað á árinu 2005. Unnt er að framsenda símtöl úr borðsímum í farsíma sem er bætt þjónusta.  Endurnýjunarþörf er komin á símkerfi aðalskrifstofunnar enda kerfið orðið meira en 10 ára þar með talin símstöðin. 
Framundan er að kanna möguleika á tölvusímum sem eru að ryðja sér til rúms hjá embættunum í gegnum tölvumiðstöðina.

Umhverfisvottun og endurnýting.
Við kaup á skrifstofubúnaði hefur þess verið gætt að framleiðandi þeirra hafi viðurkennda umhverfisvottun og að búnaðurinn hafi hátt endurnýtingarhlutfall í samræmi við umhverfisstefnu ríkisins. Við kaup á stærri skrifstofuvélum hefur verið reynt að setja eldri tæki upp í ný. Rammasamningar ríkiskaupa við birgja hafa verið virtir við innkaup á embættið á árinu 2006.
V. starfsmenn.

Staða í starfsmannamálum.

Á árinu 2006 voru starfsmenn embættisins 26. Skiptust þeir þannig að á skrifstofu störfuðu 11 starfsmenn í 11 stöðugildum og við löggæslu störfuðu 13 starfsmenn í 11 stöðugildum en að auki er starfa tvær konur í hlutastarfi við ræstingar á embættinu. Tveir löglærðir fulltrúar starfa við embættið en þar af er annar launaður staðgengill sýslumanns. Tveir lögreglumenn voru undanþegnir næturvöktum á árinu 2006 vegna aldurs og með vísan til kjarasamninga. 
Báðir munu láta af störfum um mitt árið 2007 og er við það miðað að lögreglumenn verði þá aftur 11. Allir lögreglumenn sem fastráðnir eru við embættið hafa lokið námi frá Lögregluskóla ríkisins og hefur þar með náðst það markmið sem sett var fram í langtímaáætlun.
Á aðalskrifstofu hætti einn starfsmaður og annar var ráðinn í hans starf. Starfshlutfall eins starfsmanns var lækkað úr 100% starfi í 50%.

Á árinu 2007 er gert ráð fyrir að fækkað verði um hálft starf í því skyni að embættið verði rekið innan fjárheimilda. 
Stofnanasamningar.


Á fyrstu mánuðum ársins 2005 gekk fjármálaráðuneytið frá kjarasamningum við helstu stéttarfélög ríkisstarfsmanna. Við tók hrina stofnanasamninga við stéttarfélögin en stofnanasamningarnir skyldu taka gildi 1. maí 2006. Sýslumaðurinn á Akranesi kom að gerð stofnanasamninga við Landssamband lögreglumanna, SFR og BHM. Sýslumenn höfðu flestir með sér samflot innan vébanda Sýslumannafélags Íslands við gerð stofnanasamninga við stéttarfélög til hagræðis og samræmingar.

Stofnanasamningar við Landssamband lögreglumanna lágu fyrir í maí 2005 til þess að unnt yrði að kynna efni þeirra samhliða kynningu á heildarkjarasamningi innan raða lögreglumanna. Var það gert að beiðni fulltrúa lögreglu í samstarfsnefnd. Samningur við SFR lá fyrir í apríl 2006.


Öllu verr gekk að ljúka samningum við BHM þar sem launakjör þeirra starfsmanna voru gerólík á milli embætta. Á tímabili sigldu viðræður í strand. Samningar tókust loks í desember 2006 með endurreikningi á launum frá 1. maí s.á. Í kjölfarið var samsetningu launa háskólamenntaðra starfsmanna á embættinu breytt með því að aukagreiðslur voru teknar inn í dagvinnulaun. Bakvaktir fulltrúa voru felldar niður og aukavinnutímum fækkað gegn samsvarandi hækkun dagvinnulauna.


Nýr starfsmaður sem ráðinn var til embættisins 2006 var settur á kjör skv. launatöflu og án þeirra aukagreiðslna sem viðgengist hafa á embættinu í formi óunninnar yfirvinnu.


Embættið mun halda áfram á þeirri braut að einfalda launakerfið og hækka dagvinnulaun á kostnað aukagreiðslna.
Ágrip úr starfsmannastefnu.
Starfsmannastefna embættisins er meðal annars fólgin í því að embættið gerir  kröfur til starfsmanna sinna, jafnt sem stjórnenda, um  heiðaleika, þjónustulund, vandvirkni, skilvirki og samræmi í vinnubrögðum. Embættið kemur á móti fram við starfsmenn sína af hreinskilni, með virðingu og sanngirni. 

Þessi atriði er erfitt að mæla í öðru en viðhorfum fólks til embættisins og starfsmannaveltu. Kvartanir vegna ófullnægjandi þjónustu voru innan við 10 á árinu 2006 sem er svipað og árið á undan. Reynt er að koma á móts við réttmætar kvartanir viðskiptamanna til að bæta þjónustuna.
Starfsmenntun.
Nauðsynlegt er að starfsfólk fái tækifæri til þjálfunar og endurmenntunar, sérstaklega á sviði tölvumála. Lögregluskóli ríkisins og ríkisbókhald, ásamt námskeiðum fyrir starfsfólk í SFR, hafa staðið fyrir slíkri endurmenntun með allgóðum árangri. 

Járnsíða var innleidd haustið 2005 er Járnsíða er skóli fyrir starfsmenn sýslumannsembætta og ætlað að standa að starfs- og endurmenntun starfsmanna embættanna í SFR. Hún er samstarfsverkefni SFR og Sýslumannafélags Íslands en stendur einnig öðrum starfsmönnum sýslumannsembætta til boða. Um er að ræða bæði sértæk og almenn námskeið.  
Starfsmönnum var gert skylt að velja sér námskeið af námskrá eða af sambærilegum toga með vísan til launauppbótar vegna starfsmenntunar.

Heilsuverndarstefna.
Á árinu var haldið áfram á þeirri heilsuverndarbraut sem hófst á árinu 2002 með því að fengnar voru hjúkrunarkonur frá Saga Spa til að framkvæma heilsufarsskoðun á starfsfólkinu og bjóða því upp á bóluefnissprautur við inflúensu. Við heilsufarseftirlit er tekin stutt heilsufarsskýrsla í upphafi af hverjum og einum og niðurstöður skoðunar skráðar og metnar með hliðsjón af  skráningu sömu mæligilda ársins á undan. 
Framtakið hefur mælst vel fyrir og nánast allir starfsmenn embættisins tóku þátt líkt og árið á undan. Engum er þó gert skylt að mæta í eftirlitið heldur er þjónustan boðin fram af hálfu embættisins. Ljóst er að þessi þáttur er kominn til að vera. Skýrslu er skilað af hálfu Saga Spa þar saman eru dregnar niðurstöður og gerðar tillögur til úrbóta. T.a.m. var ákveðið að bjóða upp á ávexti í kaffitímum til að bæta matarræði starfsmanna.

 Þrýstingur hefur aukist á yfirmenn stofnana að láta sig varða um heilsuvernd og líkamsrækt starfsmana sinna og er heilsuverndarstefna embættisins svar við þeirri kröfu. Á árinu 2006 var haldið áfram á þeirri braut sem innleidd var árinu 2004 með því að embættið tekur áfram þátt í kostnaði af heilsurækt starfsmanna í því formi að niðurgreiða gjald í líkamsrækt svo sem árskort í sund og þrek, gjald í leikfimi og fleira. Hátt hlutfall starfsmanna notfærir sér þær niðurgreiðslur með leikfimiiðkun. Hefur það framtak mælst vel fyrir meðal starfsmanna. Að auki nýtur lögreglan góðs af líkamsræktaraðstöðu á lögreglustöðinni.
Öryggi á vinnustað.
Öryggistrúnaðarmenn eru kosnir af starfsmönnum embættisins til starfa og er annar staðsettur á aðalskrifstou og hinn á lögreglustöðinni. Þeim er ætlað að tryggja aðbúnað og starfsumhverfi starfsmanna í samráði við Vinnueftirlit ríksins. Örygggisbúnaður er staðsettur í afgreiðslu aðalskrifstofu sem gerir viðvart verði þar uppistand. Sjálfvirk raflæsing er á starfsmannainngangi og umferð um hann skráð í gagnagrunn. 
Húsnæði embættisins er vaktað af hálfu Öryggismiðstöðvarinnar bæði með eftirlitsferðum öryggisvarða og rafræn vöktun.
VI.  Upplýsingamiðlun.
Fundir.
Til þess að allir starfsmenn embættisins vinni að sameiginlegum markmiðum þurfa þeir að vita hvernig staðan er hverju sinni. Samkvæmt langtímaáætlun var stefnt að reglulegum fundum starfsmanna til þess að auka upplýsingaflæðið. 
Fundað er með starfsmönnum embættisins um tilfallandi málefni og almennt eftir því sem ástæða er til. Samgangur undir- og yfirmanna er mikill og málin útkjáð yfirleitt um leið og þau koma upp á minna formbundinn hátt en með fundum. Formbundnir fundir með öllum starfsmönnum embættisins með tilkynntri dagskrá voru tveir á árinu með starfsmönnum aðalskrifstofu. Samskipti sýslumann við starfsmenn á aðalskrifstofu og yfirlögregluþjón eru dagleg.
Samlegð og fundir lögreglu.
Nokkurt óhagræði er af þeirri tilhögun að embættið er rekið á tveimur stöðum í bænum í þeirri mynd að bil myndast á milli þeirra starfsmanna sem annarsvegar starfa á aðalskrifstofu og hinsvegar á lögreglustöð. Samlegðaráhrif af báðum viðfangsefnum embættisins er því takmörkuð. Yfirlögregluþjónn hefur komið á reglulegum varðstjórafundum og fundum með öllum lögreglumönnum. Að auki var haldið seminar með yfirmönnum lögreglu í desember til þess að marka starfseminni stefnu til framtíðar og afraksturinn af því var stefnumótun og markmiðasetning fyrir árið 2007. 
Stefnumótunarksjal fyrir árið 2006 var dreift í prentuðu formi til allra lögreglumanna við embættið og haldið þar með áfram á leið sem mörkuð var 2005. 

VII.  Samstarf við önnur embætti.

Almennt um samstarf.
Embætti sýslumannsins á Akranesi hefur átt samstarf við lögregluembættin á Vesturlandi og í Reykjavík um löggæsluverkefni í og við umdæmi lögreglunnar á Akranesi. 

Samstarf lögreglunnar á Vesturlandi á árinu 2006 var aðallega á sviði umferðarlöggæslu. Samstarf er við lögregluliðin á Vesturlandi og í Reykjavík. Samstarfssamningur var gerður 20. janúar 2005 við lögreglustjórann í Reykjavík en ekki kom til þess að sambærilegur samninur væri gerður milli lögregluliðanna á Vesturlandi. Margháttað samstarf var á milli embættanna þannig að yfirlögregluþjónar hafa sammælst um aðgerðir í tengslum við afmörkuð mál auk þess sem lögreglan á Akranesi fer í umferðareftirlit á þjóðvegum nærri bænum þegar rólegt er á Akranesi sem viðbót við þá löggæslu sem fyrir er. 

Samstarfssamningur var gerður við tollstjórann í Reykjavík um tollframkvæmd í umdæmi sýslumannsins á Akranesi þann 4. desember 2006 eins og áður greinir.

Samstarf í fíkniefnamálum.
Í fíkniefnamálum hefur embættið haft samstarf við lögregluna í Reykjavík, fíkniefnadeild og fengnir þaðan bæði menn og hundar til aðstoðar við fíkniefnaleit. Einnig er til staðar samstarf við tollgæsluna í Reykjavík um leitir í skipum og eru fengnir hundar til leita frá tollinum við leit í skipum og við húsleitir. Frá árinu 2004 hefur fíkniefnahundur verið staðsettur í Borgarnesi sem lögreglan á Akranesi hefur fengið til leitar á Akranesi. 
Samráð hefur verið haft við lögregluna í Borgarnesi varðandi fíkniefnamál á svæðinu en ljóst er að sömu aðilar koma við sögu í báðum umdæmum.. Aðgengi að upplýsingum á báðum stöðum hefur batnað með tímanum. Lögreglan á Akranesi vinnur áfram að því að tileinka sér nýjungar við rannsóknir fíknefnamála sem leitt hefur til betri árangurs. 
VIII. Jafnréttismál.

Kynjahlutföll.
Samkvæmt langtímaáætlun var stefnt er að því að starfsemi embættisins henti jafnt konum sem körlum og stefnt er að jafnri stöðu kynjanna í hvívetna. Æskilegt er að til starfa við embættið veljist jafnt konur sem karlar. Á aðalskrifstofu starfa 12 starfsmenn, þar með talið við ræstingar, en þar af eru 10 konur. Á lögreglustöðinni starfa 13 starfsmenn en þar af eru 2 konur. Af 12 lögreglumönnum sem starfa við embættið er 1 kona. Þess ber þó að geta að ein kona starfaði í sumarafleysingu innan lögreglunnar á Akranesi. Engin kona sótti um lausa stöðu lögreglumanns við embættið á árinu 2006.

 Eins og áður sagði þá hafa litlar mannabreytingar orðið á árinu 2006 og kynjahlutfall er það sama og verið hefur frá 1999. 
Árangur.
Embættið mun áfram starfa að þessum málum í samræmi við þá stefnumörkun sem fram kemur í langtímaáætlun embættisins og skýrslu nefndar um bætta stöðu kvenna innan lögreglunnar til dómsmálaráðuneytisins 1997. 
Ljóst er þó að of lítið hefur áunnist á liðnum árum í að auka hlut kvenna í lögreglunni en það stendur til bóta þar sem lögreglukona sem starfaði í sumarafleysingum á árinu 2005 fékk inngöngu í Lögregluskóla ríkisins í upphafi árs 2006. Hún hefur í hyggju að koma að námi loknu til starfa hjá embættinu á Akranesi.
IX. Umhverfismál.

Umhverfisstefna.
Í febrúar 1997 voru samþykktar í ríkisstjórn tillögur umhverfisráðherra um umhverfisstefnu í ríkisrekstri í samræmi við samþykktir Efnahags- og framfarastofnunar OECD frá mars 1996. Embættið setti sér það markmið í langtímaáætlun að leitast við að fylgja tillögunum með því að móta heildarumhverfisstefnu varðandi pappírsnotkun, umbúðarnotkun, endurnýtingu. 
Endurnýting á sorpi.
Endurnýting er verulega háð stefnu sveitarfélagins í flokkun á úrgangi og möguleikum á endurnýtingu sem þau bjóða upp á. Sú breyting varð á árinu 2000 að sorp frá Akraneskaupstað er ekki lengur flutt til Sorpu heldur er það urðað í Fíflholti í Borgarfjarðarbyggð. Færri möguleikar eru því til endurvinnslu á sorpi eins og staðan er nú án verulegs tilkostnaðar. Pappi er fluttur í safngáma á pappa en ekki er boðið upp á endurvinnslu skrifstofupappírs. 
Miðað við hversu lítið magn fellur til af pappír við embættið er ekki talið svara kostnaði að koma honum á Reykjavíkursvæðið til endurvinnslu og verður því pappírnum áfram komið í almenna sorpgáma eftir að hafa farið í gegnum pappírstætara. Ef nýir möguleikar opnast á endurvinnslu verða þeir möguleikar kannaðir.
Þess ber þó að geta að verktaki sér um hreinsun á sorpi frá embættinu auk annara stofnana sem eru staðsettar í sama húsi. Við úrvinnslu sorpsins fer fram grófflokkun vegna flökkunar og endurvinnslu á sorpi í sorpmóttökustöð verktakans áður en því er skilað til sorpmóttöku sveitarfélagsins.  
Umhvefisstefna og innkaup.
Á árinu 2005 var farið eftir þeirri stefnu sem boðuð er um umhverfisvæn innkaup sem umhverfisráðuneytið boðaði til og var t.d. leitað eftir upplýsingum um umhverfisvottun við kaup á skrifstofuvélum og endurnýtingarhlutfall. 

X.  Rekstrarkostnaður.

Fjárhagsstaða.
Embætti sýslumannsins var Akranesi var rekið til ársins 2004 innan ramma fjárlaga og safnaði allnokkrum afgangi. Á árinu 2004 fór embættið fram úr fjárheimildum sem nam þess árs og var tekjuhallinn kr. 3.5 millj. Á árinu 2005 fór embættið aftur fram úr fjárheimildum og nam tekjuhallinn það árið kr. 4,1 millj. Hallarekstur hélt síðan áfram á árinu 2006 og nam samtals kr. 9,5 milljónum á árinu þannig að tekjuafgangur lækkaði áfram. Uppsafnaður afgangur af fjárheimildum áranna á undan lækkar sem því nemur og hefur rekstarhallinn því engin áhrif á starfsemi embættisins á árinu 2007. 
Ljóst er að starfsemi embætta sýslumanna taka sveiflum í efnahag og þeim mun meiri eftir því sem embættin eru minni. Í því skyni að mæta þeim sveiflum nýtur embættið þess að hafa átt afgang af fjárheimildum á síðustu árum.
Á hinn bóginn er ljóst að hallanum hefur verið mætt með millifærslum af tekjuafgangi fyrri ára en slíkt gengur ekki til lengdar. Embættið þarf því að minnka rekstrarkostnað og ganga fyrirætlanir út á það að fækka í starfsmannahaldi á árinu 2007 þannig að embættið verði rekið innan fjárheimilda eigi síðar en á árinu 2008. Þar sem langstærstur hluti útgjalda embættisins fer í laun og annar kostnaður óbreytanlegur mun sparnaðarkrafa koma niður í launum.
Rekstraráætlanir.
Rekstraráætlanir embættisins síðustu ára hafa verið í samræmi við þróun útgjalda og frávik ekki veruleg. Embættið mun leitast við að halda útgjöldum niðri og starfa innan ramma fjárlaga.
Reksraráætlun embættisins fyrir árið 2006 stóðst þokkalega en heildarfrávik rekstrargjalda var 2,93% frá rekstraráætlun sem skýrist nokkuð af aukningu í umferðareftirliti sem kostað var af Vegagerð ríkisins. Sértekjur fóru því nokkuð fram úr áætlun einnig. Þess ber einnig að geta að árinu 2006 voru gerðir nýir stofnanasamningar og hækkanir vegna þeirra ekki fyrirséðar við gerð rekstraráætlana í upphafi árs. Loks ber til þess að líta að frávik frá rekstraráætlun ársins á undan nam 7,29% þannig að nokkur breyting hefur orðið til batnaðar. Samkvæmt rekstraráætlun var heildarkostnaður áætlaður kr. 166 milljónir en endaði í 171 milljón skv. ársskýrslu og rekstraryfirliti í Oracle bókhaldskerfinu. Mismunur 5 milljónir. Þegar teknar eru inn í reikninginn hærri sértekjur en ráð var fyrir gert lækkar mismunurinn niður í 4,2 milljónir. Frávik að teknu tilliti til hærri sértekna er því 2,5%.

Vegna þeirra sveiflna sem til staðar eru í rekstri embættisins getur komið til álita að gera rekstraráætlun í upphafi árs og síðan aðra um mitt árið þar sem tekið verður tilliti til þróunar útgjalda á fyrri árshelmingi. Gallinn er sá að einungis ein rekstaráætlun er keyrð inn í bókhaldskerfið þannig að ekki yrði hægt að fá samanburð raunútgjalda fyrir fyrri rekstraráætlun sem er bagalegt. Ákveðið var því að draga frekar ályktanir af samanburði raunútgjalda og áætlunar á ársgrunni og kryfja til mergjar sveiflur í útgjöldum til að greina frávikin í ársskýrslu eins og gert hefur verið síðustu ár. Áætlunin var því ekki uppfærð þar sem við uppfærslu tapast niður þau viðmið sem sett voru í upphafi árs.

Innan rekstrarliða innan viðfanga eru allnokkrar sveiflur þegar horft er til áætlana og er ljóst að embættið þarf að fara betur yfir hverja einstaka liði til að sjá fyrir þær sveiflur sem verða í útgjöldum þess sem og niðurbrot áætlana niður á mánaðagrunn. Á hinn bógin er vert að benda á að tilfærslur sem nema lágri krónutölu duga til verulegra prósentufrávika þegar grunnurinn nemur lágum fjárhæðum. Meira gildi hefur því að horfa til samtöluliða og þeirra frávika sem koma fram á þeim í prósentum talið.
Rekstrarkostnaður.
 Hér að neðan er gerð grein fyrir  rekstrarkostnaði embættisins frá 1996 talið í milljónum króna:

Ár.
1996
1997
1998
1999
2000 
2001
2002
2003
2004
2005 
2006
Útgjöld.
78.3 
 82.5 
 98.1 
 99.5 
 99.3 
107.1
129.2
137,4
147,4
160,9
171

Laun eru 85-88% útgjalda embættisins. Hækkun launa er fyrst og fremst ástæða hækkana á milli ára en að auki kemur kostnaður vegna ofmönnun innan lögreglu því til viðbótar á árunum 2005 og 2006. Kostnaður vegna veikinda starfsmanna var einnig allnokkur á árinu 2006. Hluti þeirrar fjárhæðar kom til baka úr sjóði dómsmálaráðuneytisins sem ætlað er að styrkja embættin vegna langvinnra veikinda starfsmanna. 
Sundurliðun  rekstrargjalda.
Fjárheimildir embættisins eru svipaðar fjárheimildum sambærilegra sýslumannsembætta miðað við umfang og mannfjölda eftir að fjárlagagrunnur embættisins var lagfærður á árinu 2000. Í þessum hluta skýrslunnar er yfirlit yfir rekstrarkostnað embættisins á árunum 2004, 2005 og 2006, annars vegar fyrir embættið í heild og hins vegar skipt niður á viðföngin yfirstjórn og löggæslu.

	Embættið í heild:
	
	
	

	Fjárhæðir í millj.kr.
	Raun. 2004
	Raun. 2005
	Raun 2006

	Laun
	127,097
	137,665
	144,888

	Önnur rekstrargjöld
	20,531
	22,583
	25,234

	Eignakaup
	1,821
	0,711
	0.971

	Sértekjur til frádráttar
	-1,993
	-2,896
	-3,339

	Mismunur
	147,446
	158,063
	167,754

	
	
	
	

	
	
	
	

	
	
	
	

	Yfirstjórn:
	
	
	 

	Fjárhæðir í millj.kr.
	Raun. 2004
	Raun. 2005
	Raun 2006

	Laun
	49,101
	56,249
	56,016

	Önnur rekstrargjöld
	8,045
	8,856
	           9,938

	Eignakaup
	1,047
	0,437
	0,459

	Sértekjur til frádráttar
	         -0,161    
	-0,110
	-0,154

	Mismunur
	58,032
	65,432
	66,259

	
	
	
	

	
	
	
	

	Löggæsla:
	
	
	

	Fjárhæðir í millj.kr.
	Raun. 2004
	Raun. 2005
	Raun  2006

	Laun
	77,996
	81,417
	88,872

	Önnur rekstrargjöld
	12,475
	13,705
	15,296

	Eignakaup
	0,774
	0,274
	0,512

	Sértekjur til frádráttar
	-1,831
	-2,786
	-3,185

	Mismunur
	89,414
	92,610
	101,495


XI.  Starfsemin.

XI.1.  Leiðarljós.

Embættið hefur sett sér  eftirgreind meginsjónarmið að leiðarljósi í starfsemi sinni:

1. Embættið mun eftir bestu getu leitast við að uppfylla lagaskyldu og önnur fyrirmæli sem um starfsemina gilda.

2. Embættið mun leggja áherslu á að veita þeim aðilum sem til þess leita góða og árangursríka þjónustu  á eins skjótvirkan hátt og kostur er.

3. Embættið mun haga rekstri á sem hagkvæmastan og faglegan hátt.

XI.2.  Meginmarkmið.

Í samræmi við framgreind meginsjónarmið sem höfð eru að leiðarljósi hefur embættið sett sér eftirfarandi meginmarkmið.

1. Að tileinka sér þau vinnubrögð og notkun þeirrar tækni sem best er til þess fallin að viðhalda og auka skilvirkni í starfi.

2. Að gæta almannaöryggis og halda uppi lögum og reglu.

3. Að stemma stigum við afbrotum og umferðarslysum með öflugu forvarnar- og eftirlitsstarfi.

4. Að vinna að uppljóstrun afbrota.

5. Að vinna að því að þeir sem afbrot fremja verði beittir lögmæltum viðurlögum.

6. Að leggja áherslu á að veita þeim aðilum sem til embættisins leita góða þjónustu.

7. Að leggja áherslu á að úrlausnir mála gangi sem hraðast.

8. Að innheimta tekna ríkissjóðs verði sem skilvirkust.

9. Að embættið verði rekið á sem hagkvæmstan hátt og kostnaður verði innan fjárheimilda.

10. Að embættið leggi áherslu á að auka samstarf við aðra aðila.

11. Að móta starfsmannastefnu innan embættisins þar sem meðal annars er kveðið á um endurmenntun, þjálfun starfsmanna, jafnréttismál, frammistöðumat og starfsþróun.

12. Að tryggja gæði afgreiðslu þeirra mála sem koma til kasta embættsins, þ.e. að mál séu unnin af bestu mögulegu þekkingu hverju sinni, faglega vel unnin og gætt sé eðlilegs málshraða.

13. Að móta stefnu á sviði upplýsingatækni með það fyrir augum að greiða fyrir aðgangi borgaranna í samskiptum við embættið.

XI.3.  Deilimarkmið.

Deilimarkmiðin eru sett fram á grundvelli meginmarkmiða. Deilimarkmiðið skal uppfylla þær skyldur að vera mælanlegt takmark sem lýsir lokaárangri tiltekins verkefnis eða þjónustu innan ákveðinna tímamarka. Hér á eftir greinir stöðu og árangur af einstökum deilimarkmiðum.
Deilimarkmið 1.

Innfærsla á þinglýsingarhluta í Landskrá fasteigna.

Á árunum 2000-2003 var meginhluti þinglýsingabóka sýslumannsins á Akranesi færður inn í Landskrá fasteigna og er nú svo komið að 96% eigna eru þar skráðar. Eftir standa 4% eigna sem eru í svokölluðum misræmisfarvegi þar sem misræmi er á milli upplýsinga í stofnhluta Landskrár fasteigna og þinglýsingarbóka.   Með því að fasteignir eru skráðar í gagnagrunn þá eru þinglýsingarnar tölvuvæddar að öllu leyti þar sem þinglýsingar á skip, bifreiðar og lausafé eru þegar komnar inn í tölvur. Afgreiðslutími skjala í þinglýsingum er eins skammur og þinglýsingalög áskilja eða einn dagur. Tekin er afstaða til allra skjala sem berast til þinglýsinga á þeim tíma.

 
Í langtímaáætlun embættisins var sett fram sem markmið er að klára innfærslu misræmiseigna í Landskrá fasteigna þannig:


Fyrir árslok 2005 verði lokið við að færa 97% fasteigna í þinglýsingarhlutann.


Fyrir árslok 2006 verði lokið við að færa 98% fasteigna í þinglýsingarhlutann.


Fyrir árslok 2007 verði lokið við að færa 99% fasteigna í þinglýsingarhlutann.


Fyrir árslok 2008 verði lokið við að færa 100% fasteigna í þinglýsingarhlutann.


Fasteignamat ríkisins gefur út yfirlit yfir innfærðar eignir í þinglýsingarhluta Landskrá fasteigna fyrir alla sýslumenn þar sem tölfræðilegar upplýsingar um framvindu verkefnisins er vitjað á heimasíðu FMR.

Á árinu 2005 náði embættið því  markmiði  sínu að heildartala innskráðra fasteigna næði 97%. Um er að ræða misræmiseignir en mikil vinna liggur að baki skráningu sérhverrar slíkrar eignar. Samkvæmt skrám embættisins voru innan við 20 eignari óskráðar í Landskrá fasteigna sem ber ekki saman við skráðan fjölda þinglýsingarandalaga hjá Fasteignamati ríkisins. Liggur fyrir að fá þarf fram lista yfir þær eignir sem ber á milli upplýsinga frá Fasteignamatinu og þinglýsingarbóka embættisins.
Miðað við fjölda þeirra eigna sem skráðar eru sem þinglýsingarandlög við embættið þá hefur innskráning náð allt að 99%. Samkvæmt skrám Landskrár fasteigna voru innskráðar eignir á Akranesi í þinglýsingarkerfið 97,63% þannig að  98% markmiðið á árinu 2006 náðist ekki út frá þeim mælikvarða.
Embættið hefur verið í farabroddi sýslumannsembætta við framkvæmd þessa verkefnis og lagt sig fram um að tileinka sér þessa nýju tækni. Afgreiðsla veðbókavottorða hefur verið einfölduð og eru afgreidd af gjaldkera sem jafnframt móttekur greiðslur fyrir vottorðin án aðkoma starfsmanns í þinglýsingardeild. 
Á embættum sýslumanna er nú hægt að fá veðbókarvottorð fyrir eignir í öðrum umdæmum séu eignirnar færðar í þinglýsingahluta Landskrár fasteigna.

Deilimarkmið  2

Bætt innheimta opinberra gjalda.

Í langtímaáætlun embættisins var stefnt að því að bæta almennt innheimtu allra opinberra gjalda.  Stefnt er að því að bæta almennt innheimtu allra opinberra gjalda frá því sem nú er. Embættið setti sér það markmið að vera í einhverju af sex efstu sætunum skv. yfirliti yfir innheimtuárangur fyrir alla innheimtumenn í landinu. Ekki þótti rétt að setja fram töluleg markmið þar sem innheimtuárangur sveiflast milli ára og innan árs vegna efnahagslegra ástæðna úti í þjóðfélaginu og ákvarðana skattstjóra. Því er talið heppilegra að miða árangurinn í samanburði við árangur annarra innheimtumanna þar sem innheimta yfir landið ætti að sæta sömu sveiflum. 

Embættið náði ekki því markmiði að vera í einu af 6 efstu sætunum heldur var á miðbiki listans 10-11 sæti eftir mánuðum. Af því leiðir að taka þarf fastar á innheimtunni og fara yfir verkferla í því skyni að ná betri árangri. Einnig þarf að skoða hvort greiðslusamningar séu með of langan greiðslutíma.


Lögð var áhersla á að knýja á um efndir gjaldenda á samningum þeim sem þeir gera um greiðslur opinberra gjalda og að knýja fram fullnustu með fjárnámum og nauðungasölubeiðnum.
Deilimarkmið 3

Endur- og símenntun starfsmanna SFR.
Markmiðið var ljúka gerð starfsnámsáætlun við alla félaga í SFR fyrir árslok 2006 og að 60% starfsmanna taki þátt árlega í námskeiðum sem í boði eru. Gert er ráð fyrir skráningu á námskeiðsáföngum í Oracle fjárhags- og mannauðskerfið þannig að hægt verði að telja út hversu margir hafa bætt við sig námskeiðum á árinu.

Námskeiðsáætlun lá fyrir í lok 2006 eins og að var stefnt og tók hún til ársins 2007. Skráning á námskeiðsáföngum í mannauðskerfi Oracle gekk ekki eftir á árinu 2006 og helgaðst það af tæknilegum aðstæðum. Samkvæmt stofnanasamningi á milli sýslumannsembætta og SFR var áskilin launahækkun vegna þátttöku starfsmanns í endur- og símenntun á grundvelli starfsnámsáætlunar. Tilkoma Járnsíðu,
 skóla fyrir starfsmenn sýslumannsembætta, byggði á þeim grunni. Sýslumannafélag Íslands vann að stofnun Járnsíðu ásamt Starfsmennt sem er þjónustuaðili á vegum SFR. Allir starfsmenn í SFR gerðu í samstarfi við sýslumann starfsnámsáætlun fyrir árið 2006 og um 70% tóku þátt í námskeiðum Járnsíðu á árinu.. 

Betri árangur náðist því hvað varðar þátttöku á námskeiðum en að var stefnt.
Deilimarkmið  4

Símenntun lögreglumanna.
Lögreglumönnum er nauðynlegt að viðhalda þeirri þekkingu og færni sem þeim er nauðsynleg í starf bæði með því að sækja námskeið Lögregluskólans og önnur námskeið.
Markmiðið skv. langtímaáætlun var:

1. 
Að gefa lögreglumönnum kost á að sækja símenntunarnámskeið ( SÍM 1 -2 -3 ) í Lögregluskóla ríkisins þegar þeir hafa náð þeim starfsaldri sem viðkomandi námskeið byggir á.

2.
Að lögreglumönnum verði eftir atvikum gefinn kostur á að sækja sérhæfð námskeið LSR er tengjast starfinu, bæði þau er lúta að sérhæfingu einstakra starfsmanna og eins þau er lúta að almennri starfsþekkingu.

3.
Stefnt skyldi að föstum, skipulögðum æfinga og kennslutímum hjá lögreglumönnum en í þeim tímum þjálfi lögreglumenn sig í að takast á við vandasöm verkefni á faglegan og skilvirkan hátt. 
Mælikvarðinn er talning þeirra sem fara á námskeið og fjölda æfingatíma hjá lögreglumönnum.
Allir lögreglumenn sem höfðu náð tilskyldum starfstíma stóð til boða að fara á símenntunarnámskeið (SÍM 1,2 og 3). Flestir tóku þátt í námskeiðunum. Sérhæfð námskeið á vegum LSR voru kynnt og orðið við óskum þeirra lögreglumanna sem sýndu þeim áhuga og raunhæft gildi höfðu við störf þeirra. Skipulagðar æfingar voru stundaðar að nokkru meðal annars í meðferð skotvopna en yfirögregluþjónninn á Akranesi er skotstjóri á Vesturlandi. Handtökuæfingar voru ekki æfðar með skipulegum hætti eins og stefnt var að. 

Æfingakort í sund og þrek í íþróttamiðstöðvar á Akranesi voru greidd niður af hálfu embættisins til að stuðla að góðu líkamlegu ástandi lögreglumanna í liðinu. Líkamsræktaraðstöðu var komið upp á lögreglustöðinni á Akranesi í tengslum við kaup á viðbótarhúsnæði. 
Samkvæmt skýrslu Saga Spa í tengslum við heilsufarseftirlit þá er líkamlegt ástand lögreglumanna á Akranesi gott.
Markmiðinu var að mestu náð á árinu 2006.
Deilimarkmið  5

Aukinn málshraði opinberra mála í rannsókn hjá lögreglu.

Að lokinni rannókn mála hjá lögreglu eru þau send sýslumanni til úrvinnslu. Afgreiðslur mála geta verið ýmiskonar svo sem sektarboð, sektargerðir, felld niður, fallið frá saksókn, saksókn með útgáfu ákæru og  framsending til annarra embætta. Stefnt er að því að auka skilvirkni í afgreiðslu þessara mála.  

Markmiðið var að hraða frágangi/afgreiðslu mála og erinda hjá lögreglu svo sem kostur er. Gerð er krafa til lögreglumanna að þeir skili af sér málum sem upp koma á vakt fyrir lok vinnudags. Málum sem fara í framhaldsrannsókn sé úthlutað svo fljótt sem verða má svo rannsókn geti hafist sem allra fyrst.  

Erindum og kærum sem upp koma utan skrifstofutíma skal undantekningalaust sinnt af vaktinni eða eftir atvikum rannsakari kallaður út.
Til þess að markmiði þessu mætti ná var ákveðið að yfirlögregluþjónn legði á sektir í sektarboðsmálum til þess að flýta fyrir afgreiðslum þeirra mála. Þeirri kröfu að menn skili af sér skýrslum fyrir lok vaktar var fylgt eftir á árinu 2006 en einhver tilvik færðust á milli vakta. Þeirri stefnu var fylgt að málum skyldi sinnt um leið og þau ber upp og ekki vísað til vaktar rannsóknardeildar að óþörfu.

Með fyrirmælum 5/2001 ákvað ríkissaksóknari hámarkstíma málsmeðferðar í líkamsárásarmálum. Embættin skyldu ljúka málum skv. fyrirmælunum á innan við 70 dögum og afgreiðslur ákærenda skyldu ekki fara yfir 15 daga tímamark. Á árinu komu upp 19 líkamsárásarmál sem kærð voru til lögreglunnar á Akranesi. Af þeim var rannsókn lokið í 16 þeirra innan 70 daga frá því að kært var en 3 fóru fram yfir þann tíma í rannsóknum. Í þeim málum sem ákært var í eða mál sem send voru ríkissaksóknara til ákvörðunar um saksókn var lokið rannsókn innan 70 daga í 9 af 10 málum
. Öll málin voru afgreidd þar af innan 10 daga hjá ákæranda. Rannsóknir þeirra  mála sem leiddu ekki til saksóknar virtust helst dragast á langinn.

Markmiðið hefur því náðst á árinu 2005 um aukinn málshraða án þess að gæðum við afgreiðslu mála sé stefnt í hættu. Meiri varnaðaráhrif fylgja því ef refsað er fljótlega eftir að hin refsiverða háttsemi er framin sem styður við meginmarkmið embættisins.

Markmiðið náðist að meginhluta til á árinu 2006.

Deilimarkmið  6

Aukinn málshraði opinberra mála að lokinni rannsókn hjá lögreglu.

 
Að lokinni rannókn mála hjá lögreglu eru þau send sýslumanni til úrvinnslu. Afgreiðslur mála geta verið ýmiskonar svo sem sektarboð, sektargerðir, felld niður, fallið frá saksókn, saksókn með útgáfu ákæru og  framsending til annarra embætta. 
Markmiðið var að öll mál frá lögreglu á árinu 2006 fái viðeigandi afgreiðslu sýslumanns innan tveggja vikna frá því að þau berast. Afraksturinn er mældur út frá málaskrá lögreglunnar en málin eru skráð til afgreiðslu hjá sýslumanni þegar rannsókn þeirra er lokið. Að sama skapi er afgreiðsla sýslumanns í málum skráð í málaskrá um leið og hún liggur fyrir. Einnig var það markmið sett að öll líkamsárásarmál yrðu unnin innan þess frest sem ríkissaksóknari setur um málsmeðferðartíma þeirra mála skv. fyrirmælum nr. 5/2001.
Sýslumaður fór í innan við tuttugu málum fram yfir umræddan tveggja vikna frest við afgreiðslur mála. Öll líkamsárásamál sem hann fékk til umfjöllunar á árinu 2006 voru þó afgreidd innan 10 daga sem er vel innan þeirra tímamarka sem ríkissaksóknari setur.

Markmið varðandi málshraða opinberra mála að lokinni rannsókn náðist á árinu 2006.

Deilimarkmið 7.

Forvarnastarf lögreglu við afbrotum barna.

Með forvarnarstarfi lögreglu meðal barna og ungmenna er því hugsað til framtíðar og lögð áhersla á að koma í veg fyrir að ungmenni leiðist út á vafasamar brautir og stefni með því framtíð sinni í hættu. Að auki er því ætlað að efla jákvætt viðhorf til lögreglu og auka öryggi vegfarenda í umferðinni

Markmiðið var að lögreglan auki fræðslu í skólunum fyrir nemendur 8, 9. og 10. bekk um 1. klst á vetri á tímabilinu þannig að í lok tímabilsins standi fræðsla yfir í 3 klst á vetri. Umferðarfræðsla yngri nemenda skyldi gera markvissar og setja átti lágmörk á viðveru lögreglu hjá þeim. Einnig að reykingar og neysla áfengis og fíkniefna mælist a.m.k. 4 % undir landsmeðaltali. Þorverkefnið verði framhaldið áfram í grunnskólanum og aðlagað breyttum aðstæðum. 


Fræðslan stóð í stað miðað við árið  2005 að umfangi og tímafjölda. Gert er ráð fyrir forvörnum lögreglu í námskrá beggja grunnskólanna. Gerð var breyting á fyrirkomulagi umferðarfræðslu fyrir börn og einum aðila falin framkvæmd hennar.  
Varðandi neyslu áfengis, tóbaks og fíkniefna unglinga var skoðuð könnun Rannsóknar og greiningar sem lögð er fyrir 8., 9. og 10. bekk. Skoðaðar voru niðurstöður 10. bekkjar. Hlutafall nemenda á Akranesi sem reyktu daglega voru 14% en 12% reyktu daglega skv. landsmeðaltali. Markmiðið náðist því ekki hvað snertir reykinar. 
Þeir nemendur á Akranesi sem urðu ölvaðir einu sinni eða oftar innan 30 daga áður en könnunin var lögð fyrir reyndust vera 17% af heildarfjöldanum. Landsmeðaltalið var 25% þannig að ungmenni á Akranesi sem urðu ölvuð á tímabilinu voru 8% færri en skv. landsmeðaltali. Markmiðið náðist því varðandi neyslu áfengis.

Þau ungmenni sem neytt höfðu hass einhvern tíma um ævina voru um 9% bæði á Akranesi og skv. landsmeðaltali. Markmiðið náðist því  ekki hvað varðar neyslu á fíkniefnum.

Ekki var um stóran hóp að ræða (85 manns) en svarhlutfall í könnuninni var um 85%. Fjöldinn gerir það að verkum að fáir einstaklingar haft mikil áhrif á niðurstöðu í prósentum 


Í heildina má segja að deilimarkmiðið náðist að nokkru leyti á árinu.
Deilimarkmið 8. 

Æfingar almannavarna.


Á Akranesi er öflugt neyðar- og björgunarlið sem hægt er að virkja á neyðarstundu. Í aðgerðum hafa þessir aðilar sýnt gott samstarf og unnið sem einn maður. Í umdæminu hafa þó ekki orðið alvarleg hópslys sem en í ljósi rútuslyss við bæjarmörkin í október 2004 var talið brýnt að samhæfa viðbrögð neyðaraðila auk þess sem almannavörnum er það skylt að viðhalda tilteknum viðbúnaði. 

Það markmið var sett að samstilla vinnu neyðarliða og björgunarsveita með æfingum til þess að gera þeim betur kleift að takast á við sín erfiðu verkefni á vátímum.

Á árinu 2005 var ekki haldin almannavarnaræfing á vegum almannavarnarnefndar Akraness og samstilling neyðarlið á hættustund var ekki æfð heldur. Starfssvæði björgunarsveita, sjúkraflutninga og slökkviliðs er ekki það sama og umdæmi sýslumannsins á Akranesi sem veldur vandkvæðum með tilhögun og frumkvæði vegna æfinga. Neyðarlið á Akranesi er öflugt og þarf mikla vá til þess að daglegur viðbúnaður ráði ekki við ástandið. Af þeim sökum hefur áhersla ekki verið lögð á almannavarnarþáttinn í umdæminu enda standa sveitarfélög straum af kostnaði við almannavarnir. 


Þess ber þó að geta að í tengslum við 112-daginn á Akranesi var sett á svið umferðarslysavettvangur með aðkomu lögreglu, sjúkraliðs og slökkviliðs. Fram fór klippivinna og aðhlynning slasaðra o.fl. Sviðsetningin vakti töluverða athygli og aðsókn. 


Á árinu 2005 var haldin æfing í tengslum við bruna í Hvalfjarðargöngum og tók allt neyðarlið á Akranesi þátt í þeirri  æfingu. Skýrsla og uppgjör æfingarinnar kom síðan út í janúar 2006.


Markmiðið náðist ekki á árinu 2006.
Deilimarkmið 9. 

Stefnumótun og markmið lögreglu frá ári til árs.


Samfara vaxandi og flóknari verkefnum hefur lögreglan í landinu í auknum mæli sett sér löggæslumarkmið um leið og árangur af undangengnu starfi hefur verið metinn. 

Markmiðið var að samstilla vinnu lögreglumanna þannig að allir vinni að sömu markmiðum í þeim tilgangi að auka skilvirkni starfsseminar og um leið öryggi borgaranna. Um hver áramót skyldi lögreglan setja sér löggæslumarkmið og móta stefnu komandi árs sem sett yrði síðan fram á prentuðu formi. Þeim markmiðum skyldi úthluta til allra hlutaðeigandi og kynnt lögreglumönnum í upphafi árs auk þess að gera upp markmið ársins á undan.


Stefnumótunin var útfærð í desember 2005 og lögð fram í upphafi árs 2006 líkt og árið  á undan. Henni var fylgt úr hlaði með kynningu fyrir öllum lögreglumönnum og áréttuð á starfsfundum yfirlögregluþjóns með varðstjórum á árinu.


Markmiðið náðist því á árinu að öllu leyti.
Deilimarkmið 10.

Skipurit embættisins, starfskipan, verkferlar og frammistöðumat.

Vöntun er á að gerð sé grein fyrir verkaskiptingu innan stofnunarinnar með sýnilegum hætti og ganga þarf frá markatilvikum og staðgengilsmálum. Við gerð aðlögunarnefndarsamninga var hluti af launaákvörðunum færður til yfirmanna stofnana. Sem stendur er ekki farið yfir frammistöðumat starfsmanns á tilteknu tímabili sem skapar vandkvæði við umsóknir um stöðuhækkanir og launahækkanir á grundvelli viðbótarforsendna.  

Markmiðið var að að setja upp heilstætt skipurit fyrir embættið á árinu 2005, skráðar verði verklýsingar fyrir hvern starfsmann á árinu 2006, útlistaðir verði verkferlar þeirra verkefna sem embættinu er falið að vinna úr á árinu 2007 og unnið verði að tilhögun frammistöðumats starfsmanna á árinu 2006-2008.

Starfslýsingar innan lögreglu voru unnar í lok ársins 2005 og þeir samþykktar af ríkislögreglustjóra. Skipurit fyrir lögreglu var sent dómsmálaráðuneytinu til  staðfestingar og var það staðfest af dómsmálaráðherra 30. janúar 2006.
Drög að skipuriti aðalskrifstofu og heildarinnar liggja fyrir en ekki lokið við gerð þeirra. Komin eru drög að starfslýsingum starfsmanna á aðalskrifstofu í tengslum við launaákvarðanir skv. stofanasamningi en klára þarf inntak þeirra. Gerð þeirra var seinkað sökum væntanlegra skipulagsbreytinga á aðalskrifstofu. 
Hlutlægt frammistöðumat var ekki tekið upp á árinu 2006 enda mynda starfslýsingar nauðsynlega grunn fyrir matið.


Markmiðið náðist því ekki nema að hluta.

Deilimarkmið 11.

Kostnaður embættisins.

Embætti sýslumannsins á Akranesi hefur verið rekið innan fjárheimilda síðustu árum en þurfti að ganga á uppsafnaðann rekstarafgang vegna uppgjörs á árinu 2004. 
Markmiðið var að útgjöld embættisins verði innan fjárlagaheimilda á tímabilinu 2005 til og með árinu 2009 og að frávik frá  rekstraráætlun samanlagðra viðfanga verði innan við 2,0% á hverju ári.

Eins og áður hefur komið fram fór frávik frá rekstraráætlun ársins 2006 fram úr 2% vegna skipulags í starfsmannamálum og samningsbundinna launahækkana umfram verðlagsspá í upphafi árs (2,5%) . Ákvörðun um umframmönnun í lögreglu leiddi til útgjaldaaukningar á árinu 2004-2006 umfram fjárheimildir sem lækka á móti rekstrarafgang áranna á undan. Útgjaldaukning þessi mun hafa áhrif fram á mitt árið 2007. 
Miðað við fjárheimild ársins 2006 án tillits til rekstrarafgangs þá varð halli á rekstri embættins en sé rekstrarafgangur liðinna ára tekinn með þá telst embættið innan fjárheimilda á árinu. Við framsetningu fjárheimilda í fjárhaldskerfinu eru teknar sama úthlutaðar fjármunir skv. fjárlögum frá Alþingi að viðbættum yfirfærðum halla eða afgangi ársins á undan sem mynda heildarfjárheimildir embættis á rekstarárinu. Til vísan til þeirrar skilgreingar telst embættið innan fjárheimilda og skilar áfram afgangi þótt minni sé en árið á undan.
Þess ber að geta að gert var ráð fyrir halla á rekstri embættisins gagnvart fjárheimildum ársins 2006 í rekstraráætlun sem skilað var inn til dómsmálaráðuneytisins í lok ársins 2005. Áætlunin var samþykkt af ráðuneytinu.

Markmiðið náðist ekki varðandi rekstraráætlanir en náðist hvað varðar fjárheimildirnar. Markmiðið náðist þar með að hluta.
XII.  TÖLFRÆÐI.


Í þessum kafla er að finna tölulegar upplýsingar um þinglýsingar, aðfarargerðir, nauðungarsölur, sifjamál, dánarbú, lögræðismál, lögbókandagerðir, almannatryggingar og leyfisveitingar. 

Ekki eru í ársskýrslunni ýtarlegar upplýsingar um innheimtu ársins 2006 því réttara þykir að vísa til væntanlegrar samantektar tollstjórans í Reykjavík um innheimtu opinberra gjalda á árinu 2006 á öllu landinu þar sem upplýsingarnar eru brotnar upp á innheimtumenn og samanburður gerður á árangri á milli embætta. Slíkur samanburður gefur betri raunmynd af innheimtunni við embættið heldur en upptalning á innheimtu án samanburðar við önnur embætti. 

Í G. kafla eru tölulegar upplýsingar um tollamál og í H. kafla tölulegar upp- lýsingar um lögreglu- og ákæruvaldmálefni.

A.

Þinglýsingar.

	Ár.

	2004
	2005
	2006
	Mism.05-06

	Heildarfjöldi þinglýstra skjala
	3455
	3722
	3442
	-280

	
	
	
	
	

	Skrá firma
	0
	0
	0
	0


Þinglýsingum fjölgaði á árinu 2005 miðað við árið 2004 en fækkaði aftur á  milli áranna 2005 og 2006. Fjöldi þinglýstra skjala á árunum 2004 og 2006 eru áþekk þannig að draga má þá ályktun að breytingar á lánamarkaði með innkomu fasteignalána bankana hafi á árinu 2006 náð jafnvægi. Sú spá sem sett var fram í ársskýrslu 2005, um að ekki yrði um frekari fjölgun að ræða, gekk því eftir. 

Byggingaframkvæmdir eru enn verulegar í umdæminu en á móti  kann lánasamsetning almennings og byggingaaðila að vera að breytast þannig að lántakendur taka stærri lán hjá einni útlánastofnun í stað fleiri og lægri lána áður.

Embættinu hefur reynst unnt með samstilltu átaki starfsmanna að afgreiða flest skjöl á einum sólarhring þrátt fyrir verulegar sveiflur í skjalafjölda á milli daga. 

B.

Aðfarargerðir.
	Ár.
	2005
	2006
	Mism.

	Nýjar beiðnir.
	558
	499
	- 59

	Beiðnum alls lokið.
	830
	423
	-407

	Beiðnum ólokið 31/12
	62
	138
	76


Frá árinu 2000 til ársins 2004 hefur beiðnum um  fjárnám fjölgað jafnt og þétt á milli ára þrátt fyrir tiltölulega stöðugt efnahagsástand. Á árunum 2005 og 2006 fækkar beiðnunum hinsvegar sem bendir til  meiri  stöðugleika í efnahag íbúa og fyrirtækja. Ráðdeild virðist að einhverju leyti að aukast þótt tölur um viðskiptahalla gefa aðra vísbendingu. Embættinu tekst að halda fjölda ólokinna mála innan viðunandi marka. 

C.

Nauðungarsölur.
Fasteignir og skip:

	Ár.
	2005
	2006
	Mism.

	Ný mál.
	55
	102
	+47

	Seldar eignir.
	7
	3
	- 5

	Lokin mál.
	77
	105
	+28

	Ólokin mál.
	18
	15
	- 3


Lausafé:

	Ár.
	2005
	2006
	Mism.

	Ný mál.
	11
	7
	- 4

	Seldar eignir.
	0
	0
	 0

	Lokin mál.
	14
	9
	- 5

	Ólokin mál.
	4
	2
	- 2     


Nauðungasölubeiðnum fasteigna fjölgaði verulega á milli áranna 2005 og 2006. Venjulega endurspeglar fjöldi beiðna afkomuna í samfélaginu en vera kann að sá fjöldi nýrra lánasamninga sem kom inn við innkomu bankana á fasteignalánamarkað hafi  skekkt þá mynd.

Ljóst er að skuldsetning heimilanna er í allnokkrum tilvikum umfram greiðslugetu og ljóst að fjárhagur má við engum áföllum jafnvel í stöðugu efnahagsástandi eins og nú er. 
Beiðnum um lausafjáruppboð fækkar hægt og rólega sem skýrist af því að gerðarbeiðendur sjá hag sínum betur borgið með því að láta bjóða upp lausafé á stærri uppboðum á höfuðborgarsvæðinu í þeirri vonað fá hærra verð fyrir eignina.

D.

Sifjamál, dánarbú, lögræðismál og lögbókandagerðir:
Skilnaðarmál:

	Ár.
	2005
	2006
	Mism.

	Ný mál.
	26
	24
	- 2

	Alls til meðferðar.
	29
	26
	- 3

	Afgreidd mál alls.
	27
	25
	- 2

	Óafgreidd um áramót.
	2
	1
	- 1


Hjónavígslur:

	Ár.
	2005
	2006
	Mism.

	Hjónavígslur, samtals.
	3
	4
	+ 1

	Staðfest samvist.
	0
	0
	0


Mál samkvæmt barnalögum:

1. Faðernis- og meðlagsmál:

	Ár.
	2005
	2006
	Mism.

	Ný mál.
	17
	22
	+ 5

	Alls til meðferðar.
	20
	24
	+ 4

	Afgreidd mál alls.
	18
	22
	+ 4

	Óafgreidd um áramót.
	2
	2
	0


2. Almenn meðlagsmál:

	Ár.
	2005
	2006
	Mism.

	Ný mál.
	5
	11
	+ 6

	Alls til meðferðar.
	         5
	12
	+ 7

	Afgreidd mál alls.
	4
	9
	+ 5

	Óafgreidd um áramót.
	1
	3
	+ 2


3. Forsjármál:

	Ár.
	2005
	2006
	Mism.

	Ný mál.
	23
	25
	+ 2

	Alls til meðferðar.
	25
	28
	+ 3

	Afgreidd mál alls.
	22
	25
	+ 3

	Óafgreidd um áramót.
	3
	3
	0


4. Umgengnismál:

	Ár.
	2005
	2006
	Mism.

	Ný mál.
	10
	13
	+ 3

	Alls til meðferðar.
	14
	20
	+ 6

	Afgreidd mál alls.
	7
	18
	+ 11

	Óafgreidd um áramót.
	7
	2
	- 5


5. Mál skv. 13. gr. barnalaga (menntunarframlag):

	Ár.
	2005
	2006
	Mism.

	Ný mál.
	9
	6
	- 3

	Alls til meðferðar.
	10
	8
	- 2

	Afgreidd mál alls.
	8
	6
	- 2

	Óafgreidd um áramót.
	2
	2
	0 


6. Mál skv. 15. gr. barnalaga ( framlag vegna fermingar o.fl. )

	Ár.
	2005
	2006
	Mism.

	Ný mál.
	7
	8
	+ 1

	Alls til meðferðar.
	7
	8
	+ 1

	Afgreidd mál alls.
	7
	8
	+ 1

	Óafgreidd um áramót.
	0
	0
	0


Sifjamál við embættið eru tiltölulega fá í tölfræðilegri merkingu sem þýðir að sveiflur í málafjölda eru verulegar við tilfærslu á fáum málum. Spurning er í hversu miklum mæli hægt er að draga ályktanir af tölfræði þess málaflokks. Jákvætt er hversu fá mál færast ólokin yfir áramót sem er vísbending um að framvinda mála hjá embættinu sé með ágætum og að sifjamál hafi eðlilegan framgang innan embættisins. 
Athygli vekur að umgengnismálum fjölgar þriðja árið í röð sem bendir til meiri árekstra í samskiptum foreldra um umgengni en fram til þessa hefur ekki þurft að úrskurða í flestum tilvikum um umgengni.
Dánarbú:

	Ár.
	2005
	2006
	Mism.

	Ný mál.
	40
	47
	+ 7

	Alls til meðferðar.
	53
	61
	+ 8

	Afgreidd mál.
	39
	52
	+ 13

	Óafgreidd mál.
	14
	9
	- 5


Fjöldi dánarbúa var svipaður á árinu 2004 og 2005 en fjölgar nokkuð á árinu 2006. Kann það að nokkru að skýrast af fjölgun íbúa.  Flestum dánarbúum lýkur með einkaskiptum og opinber skipti eru mjög fátíð. Dánarbússkipti geta tekið nokkurn tíma enda eru frestir til að ljúka skiptum ríflegir sem leiðir til þess að ávallt er nokkur fjöldi dánarbússkipta í vinnslu. Hinsvegar þarf að gæta þess að skiptalok dragist ekki úr hömlu. Miðað við þann fjölda dánarbúa sem er ólokið á  áramótum má árangurinn teljast  vel viðunandi.
Embættið leggur sig fram um að veita aðstandendum upplýsingar um framgang málefni dánarbúa sem leiðir til betri skila á einkaskiptagerðum og erfðafjárskýrslu. Lögfræðingar embættisins taka á móti tilkynningum um andlát og gera dánaskrá skv. upplýsingum frá aðstandendum. 
Lögræðismál:

	Ár.
	2005
	2006
	Mism.

	Skipanir lögráðamanna.
	2
	0
	-2

	Niðurfelldar skipanir lögráðamanna.
	0
	0
	0

	Skipanir lögráðamanna ad hoc.
	0
	0
	0


Fjármunir ómyndugra:

	Ár.
	2005
	2006
	Mism.

	Ný mál.
	15
	8
	- 7

	Afgreidd mál alls.
	15
	8
	- 7


Þær afgreiðslur er snúa að fjármunum ómyndugra eru langflestar vegna kaupa ungmenna á skráningarskyldum ökutækjum þar sem samþykki yfirlögráðanda er áskilið til að fá ökutækið skráð á ungmennið í bifreiðaskrá.
Lögbókandagerðir:

	Ár.
	2005
	2006
	Mism.

	Erfðaskrár.
	6
	3
	- 3

	Kaupmálar.
	3
	4
	+ 1

	Önnur skjöl og gerðir.
	0
	0
	0

	Alls.
	9
	7
	- 2

	Skráðir kaupmálar.
	4
	4
	0


Lögbókandagerðir felast aðallega í vottun á að tiltekinn aðili hafi undirritað formbundin skjöl í návíst lögbókanda eftir að hafa sannað á sér deili. Sýslumaður er lögbókandi en heitið notarius publicus er betur þekkt starfsheiti lögbókanda utan landsteinana. Nokkuð færist í vöxt að erlendir ríkisborgarar óski eftir vottun lögbókanda á skjöl til notkunar í lögskiptum  erlendis.
E.

Almannatryggingar.

1. Úrskurðir vegna lífeyristrygginga.

	Ár.
	2005
	2006
	Mism.

	Úrskurðir.
	1.225
	xx
	


2. Greiðslur vegna lífeyristrygginga o.fl.

	Ár.
	2005
	2006
	Mism.

	Greiðslur vegna lífeyristrygginga, kr.:
	593.331.216
	xx
	

	Félagsleg aðstoð, kr.:
	171.349.990 
	xx
	

	Slysatryggingar, kr.:
	1.316.433
	Xx
	

	Vistunarframlag skv. lögum um málefni aldr.
	76.051.224
	Xx
	

	Samtals kr.:
	842.048.863
	Xx
	


Við gerð ársskýrslunnar kom fram að fyrirkomulag greiðslna hafði verið breytt þannig að upplýsingar um þessar tölur var ekki unnt að lesa úr staðtölum TR brotin niður á umboðin. Ljóst er að þær segja mjög lítið um vinnuframlag í þessari deild og því sleppt að afla þeirra. Stefnt er að því að setja fram gagnlegri upplýsingar um þennan þátt starfsemi embættisins í ársskýrslu vegna ársins 2007 og horfa þar frekar til fjölda afgreiðslubeiðna
F.

Leyfisveitingar.

Ökuskírteini:

	Ár.
	2005
	2006
	Mism.

	Umsóknir um ökuskírteini.
	592
	622
	+ 30

	
	
	
	


Útgefnum ökuskírteinum fjölgaði nokkuð á milli ára sem kann að skýrast af fjölgun íbúa í umdæminu. Einnig hafa íbúar utan umdæmis sótt um ökuskírteini á embættinu og fer þeim umsóknum fjölgandi.
Vegabréf:

	Ár.
	2005
	2006
	Mism.

	Vegabréf.
	798
	894
	+ 96


Á árinu 2006 voru tekin upp ný vegabréf með segulrönd og lífkennum skráðum í vegabréfið. Breytingar á útilit vegabréfa hafa leitt af sér sveiflur í umsóknum enda ávallt nokkur hópur sem endurnýjar við breytt útlit vegabréfa þrátt fyrir að gildistími eldri vegabréfa sé ekki útrunninn. Í síðustu ársskýrslu embættisins var fjölgun umsókna um vegabréf talin fyrirsjáanleg. Sú spá gekk eftir. Reikna má með allnokkrum  fjölda umsókna á árinu 2007 en síðan nái fjöldinn jafnvægi á ný.
Skotvopnaleyfi (ný leyfi):

	Ár.
	2005
	2006
	Mism.

	Skotvopnaleyfi.
	28
	37
	+ 9


Útgáfa nýrra skotvopnaleyfa fjölgaði nokkuð á árinu eftir samdrátt á fyrri árum. Útgefin ný leyfi segja ekki nákvæmlega til um umfang verkefnisins þar sem leyfunum fylgir nokkur umsýsla í formi útgáfu á kaupaheimildum, endurnýjun og innfærsla í skotvopnakerfið og skotvopnaleyfi vegna breytinga á skotvopnaeign. Önnur leyfi úr skotvopnaskrá á árinu voru alls 83 sem eru kaupaheimildir fyrir skotvopn, endurnýjanir eldri leyfa, lánsleyfi, innflutningsleyfi o.s.frv. 
Ýmis önnur leyfi:

	Ár.
	2005
	2006
	Mism.

	Eiturleyfi.
	0
	0
	0

	Hótel.
	0
	0
	0 

	Gistiskáli.
	0
	0
	0

	Gisting á einkaheimili.
	0
	1
	+ 1

	Gistiheimili.
	0
	0
	0

	Kaffishús.
	0
	0
	0

	Veitingahús.
	0
	0
	0

	Skemmtistaðir.
	0
	1
	+ 1

	Veisluþjónusta, veitingaverslun.
	0
	0
	0

	Einkasalur, félagsheimili.
	0
	0
	0

	Útgefin iðju- og iðnaðarleyfi.
	0
	0
	0

	Útgefin verslunarleyfi.
	0
	0
	0

	Útgefin meistarabréf.
	3
	3
	0

	Útgefin sveinsbréf. 
	0
	0
	0

	Leyfi fyrir aksturskeppni.
	1
	1
	 0

	Skemmtanaleyfi, ársleyfi.
	0
	0
	 0

	Útgefin sprengileyfi.
	0
	0
	0

	Leyfi til sinubruna.
	0
	0
	 0

	Friðlýsing æðarvarps.
	0
	0
	0


Atvinnuskírteini:

	Ár. 
	2005
	2006
	Mism.

	Skipstjórnarréttindi.
	22
	19
	- 3

	Vélstjórnarréttindi.
	16
	14
	- 2


G.

 Tollamál.

Afgreiðslur:

	Ár.
	2005
	2006
	Mism.

	Tollafgreiðslur.
	178
	    254
	+ 76

	Skipaafgreiðslur.
	8
	18
	       + 10

	Lögskráningar.
	1091
	1125
	+ 34


Tollafgreiðslum hefur fækkað i jafnt og þétt frá árinu 2001 þar sem þá var tekin upp svokölluð SMT tækni sem gerir ráð fyrir aukningu í sjálfvirkri tollafgreiðslu miðlara. Á móti kom endurskoðun tollstjóra á réttmæti sjálfvirkrar tollafgreiðslna. Skýrslur sem stöðvast í kerfinu þarf eftir sem áður að afgreiða handvirkt. Fyrst eftir að nýtt kerfi var tekið upp stöðvuðust allmargar skýrslur en eftir því sem tollmiðlarar hafa náð betri tökum á kerfinu hefur þeim skýrslum fækkað jafnt og þétt. Tölur fyrir tollafgreiðslur á árunum 2004 og 2005 sýna að jafnvægi er nú komið á og verkefnið orðið stöðugt.

Skipakomum erlendis frá fjölgaði nokkuð eftir fækkun árin á undan. Skipkomurnar á árinu tengdust fyrst og fremst flutningum á hráefni í Sementsverksmiðjuna.


Lögskráningum hefur fækkaði á liðnum árum þótt þeim fjölgi lítillega á árinu 2006. Sá floti skipa sem gerður var út frá Akranesi hefur minnkað nokkuð.
H.

Lögreglu- og ákæruvaldsmálefni.

Ákæruvald lögreglustjóra er trúlega sá málaflokkur sem mestum breytingum hefur tekið undanfarin ár og mest hefur vaxið að umfangi hjá embættum sýslumanna.  Sér ekki fyrir endann á þeim breytingum þar sem á opnum félagsfundi Lögfræðingafélags Íslands sem haldinn var á Hótel Sögu haustið 2006 voru kynnt drög að nýju framvarpi til heildarlaga um meðferð sakamála. 

Mörg lögreglukerfi voru sameinuð í einni málaskrá lögreglu, LÖKE, sem tekin var í notkun í ársbyrjun 2005. Má þar nefna dagbók lögreglu, málaskrá lögreglu, sýnakerfi, haldlagningarkerfi, málaskrá ákæruvalds o. fl. Með því hefur úrvinnsla upplýsinga um verkefni lögreglu og brot sem þar eru til afgreiðslu orðið auðveldari og minnkað vinnu við innslátt í tölvukerfin. Það ætti að leiða til þess að stjórnun í lögreglu yrði markvissari. Að þessu samanlögðu má segja að mesta breyting á starfi sýslumanna hin síðari ár hafi orðið í lögreglu- og ákæruvaldsmálum.

A.

Lögregluskýrslur.
	Ár.
	2004
	2005
	2006

	Fjöldi brota og verkefna skráðra í málaskrá.
	1729
	1.837

	5193

	
	
	
	

	
	
	
	


Hér er átt við öll skráð brot og verkefni í málum hvað varðar árið 2004 en einungis brot á árinu 2005 en ekki bara fjöldi mála. Öll mál og verkefni eru inn í tölunni 2006 skv. málaskrá lögreglu. Ekki er því rétt að gera samanburð á tölum milli ára þar sem forsendur eru breyttar.
B.

Sektarboð og sektargerðir.
	Ár.
	2004
	2005
	2006.

	Fjöldi sektarboða.
	       845
	761
	      808

	Árituð sektarboð.
	149
	94

	81

	Fjöldi sektargerða.
	        39
	41
	58

	Alls:
	       1033
	896
	947

	
	
	
	


 
Fjöldi sekarboða er nokkuð stöðugur en fjölgar nokkuð á árinu 2006 miðað við árið á undan. Árituðum sektarboðum fækkar nokkuð sem gefur til kynna betri innheimtu útsendra sektarboða miðað við fyrri ár. Sekargerðum fjölgar verulega sem kann að skýrast að fjölgun íbúa á svæðinu.
C.
Ákærur.
1. Ákærur.

	Ár.
	2004
	2005
	2006.

	Hegningarlagabrot.
	6
	22

	15

	Sérrefsilagabrot.
	31
	41

	47

	Alls fjöldi ákæruskjala.
	37
	       37
	46


Fjöldi útgefinna ákæruskjala á árinu 2006 fjölgar nokkuð á milli ára. Í skýrslunni er breytt talningarforsendu fyrri ára sem miðaði við fjölda ákæruskjala einvörðunug. Eitt og sama ákæruskjalið getur falið í sér fleiri en eitt brot enda skal ákærandi leitast við að sameina opinber mál á hendur sakborningi fyrir dómi. 
Lögð er á það áhersla við embættið að útgáfa ákæru dragist ekki úr hömlu eftir að lögreglan hefur lokið rannsókn máls. Embættið hefur til margra ára ekki fengið athugasemd í dómsforsendum um að rannsókn máls hafi dregist út hömlu.
D.

Yfirlit yfir helstu brotaflokka og samanburður á fjölda brota milli áranna 2004 – 2006.

1. Brot gegn valdstjórninni.

	Ár.
	2004
	2005
	2006. 

	Ofbeldi gagnvart opinberum starfsmönnum.
	0
	1
	2

	Lögreglumenn, ofbeldi gagnvart lögreglumönnum.
	0
	2
	2

	Alls:
	0
	3
	4


Undir þennan lið falla brot gagnvart lögreglumönnum og öðrum opinberum starfsmönnum. Brot gegn valdstjórninni hefur fjölgað sem er óheillavænleg þróun en varast ber að draga of víðtækar ályktanir af svo fáum málum. 
2. Skjalafals og fl.

	Ár.
	2004
	2005
	2006. 

	Fölsun – Skjalafals.
	0
	0
	1

	Skjöl, misnotkun skjala
	6
	5
	0

	Alls:
	6
	5
	1


Nokkur mál komu til á árinu 2004 er vörðuðu misnotkun ungmenna á persónuskilríkjum í því skyni að komast inn á vínveitingastaði. Gerð var gangskör að því að taka á þeim málum með hertu eftirliti og meiri eftirfylgni. Hefur þeim málum því fækkað. Þau mál sem komu upp á árinu 2005 og 2006 vörðuðu misnotkun greiðslumiðla. Á árinu 2006 komu upp nokkur mál vegna fölsunar á peningaseðlum.
3. Kynferðisbrot.

	Ár.
	2004
	2005
	2006 

	Nauðgun
	0
	0
	2

	Önnur kynferðisbrot.
	2
	2
	10

	Alls:
	2
	2
	12


Á árinu 2005 voru kynferðisbrot jafnmörg árinu 2004 eða 2. Árin á undan þá voru kynferðisbrot mun fleiri. Á árinu 2006 voru kynferðisbrotin 12 og þar af tvær nauðganir sem er óheillavænleg þróun sem nauðsyn ber að sporna við. Lögð er áhersla á að setja rannsókn þessara mála í forgang og leitast við að upplýsa þau eftir fremsta megni. Upplýsingar um upplýst kynferðisbrotamál eru í eðli sínu mikilsverð forvörn. 

Þess ber að geta að þar sem málafjöldi er ekki mikill er um að ræða allnokkrar sveiflur á milli ára.
4. Manndráp og líkamsmeiðingar. 

	Ár.
	2004
	2005
	2006

	Manndráp, tilraun til manndráps.
	0
	2
	0

	Líkamsárás, 217. gr. hgl.
	5
	17
	17

	Líkamsárás, 1. og 2. mgr . 218. gr. hgl.
	2
	       6
	7

	Alls.
	7
	25
	      24


Líkamárásamálum fækkaði frá árinu 2002 og fór lægst niður í 7 mál á árinu 2004. Umsnúningur varð á árinu 2005 þar sem fjöldi mála varð sá sami og fyrir árið 2004. Engu að síður hafa málin verið unnin hratt á rannsóknarstigi og fyrir dómi
. Ekki hefur þó orðið sú hugarfarsbreyting sem vonast var eftir í ársskýrslu ársins 2004 og ljóst að taka þarf þennan málaflokk traustum tökum. Málafjöldi á árinu 2006 stóð nánast í stað í samanburði við  árið 2005. 
5. Ærumeiðingar og brot gegn friðhelgi einkalífs. 

	Ár.
	2004
	2005
	2006

	Húsbrot
	2
	3
	3

	Hótanir
	5
	6
	6

	Friðhelgi
	0
	0
	0

	Ærumeiðingar
	0
	0
	0

	Alls.
	7
	9
	9


Þessi brotaflokkur hreyfist lítið á milli ára en lögreglu er ætlað að bregðast við málum af þessu tagi til að ekki verði stigmögnun í þessum brotaflokkum. Lögreglu ber að hafa í huga sérstaklega hvort  tilkynningar um mál af þessu tagi varði svokallaða handrukkun. 
6. Auðgunarbrot.

	Ár.
	2004
	2005
	2006

	Innbrot.
	16
	22
	31

	Þjófnaður.
	78
	32

	100

	Hilming.
	1
	0
	0

	Fjárdráttur
	0
	0
	0

	Fjársvik
	0
	1
	6

	Ólögmæt meðferð fundins fjár
	1
	0
	0

	Auðgunarbrot ýmislegt
	0
	0
	0

	Alls:
	96
	55
	137


Auðgunarbrotum hefur fjölgað nokkuð í umdæminu á árinu 2006 miðað við árin á undan og þar með innbrotum sem er lögreglu áhyggjuefni. Flestir skráðir þjófnaðir varða tilkynningar á stolnum reiðhjólum eða 50 mál. Í sumum tilvikum má leiða að því líkum að um sé að ræða týnt lausafé frekar en þjófnað. Á hinn bóginn er ljóst að grípa þarf til aðgerða til að sporna við þessari þróun svo sem með eftirlit með þekktum brotamönnum á þessu sviði og umferð fólks að næturlagi. Á árinu voru höfð nokkur afskipti af ungmennum undir sakhæfisaldri sem áttu hlut að þjófnuðum og skemmdarverkum.
7. Ýmis brot er varða fjárréttindi.

	Ár.
	2004.
	2005
	2006

	Eignaspjöll (minniháttar).
	44
	39
	111

	Eignaspjöll (meiriháttar).
	2
	0
	3

	Nytjastuldur vélknúinna farartækja.
	1
	0
	4

	Nytjastuldur, annað.
	1
	0
	0

	Alls: 
	48
	39
	118


Eignarspjöllum fjölgaði verulega á árinu 2006 en fram tilþess frá árinu 2003 hafði þeim fækkað. Þessi tegund brotastarfsemi kemur í bylgjum og ekki þarf marga einstaklinga til til þess að hækka fjölda tilvika sé um virka aðila að ræða. Nokkuð hefur borið á brotum ungmenna undir sakhæfisaldri í þessum málum og leitast við að koma þeim á réttar braut sem samstilltu átaki lögreglu, skóla og foreldrum. Stemma þarf stigum við þessari brotastarfsemi. 
8. Fíkniefnabrot.

	Ár.
	2004
	2005
	2006

	Fíkniefni, dreifing, sala.
	0
	1
	0

	Fíkniefni, innflutningur.
	0
	0
	0

	Fíkniefni, varsla, neysla.
	14
	10
	12

	Fíkniefni, framleiðsla.
	1
	0
	0

	Ýmis fíkniefnabrot.
	0
	2
	7

	Alls:
	15
	13
	19


Fíkniefnamálin eru á svipuðu róli og árin á undan. Frumkvæðisvinna lögreglu í þessum málaflokki og hert götueftirlit hafði þau áhrif að þeir sem hafa efni undir höndum eru mun varari um sig og eru með minna efni í sínum vörslum hverju sinni. 
Lögreglan mun leitast við að sporna áfram við dreifingu og neyslu fíkniefna meðal annars með virku eftirliti og frumkvæðisvinnu og leggja einnig áherslu á forvarnarstarf.
9. Brot á áfengislöggjöfinni.

	Ár.
	2004
	2005
	2006

	Áfengislög, ólöglegur tilbúningur áfengis.
	0
	0
	0

	Ólögleg sala áfengis.
	0
	0
	0

	Ölvun á almannafæri.
	14
	13
	52

	Ýmis áfengislagabrot.
	2
	1
	1

	Alls.
	16
	14
	53


Fleiri eru kærðir fyrir ölvun og óspektir heldur en áður sem sýnir að lögreglan tekur á þessum málum af festu.
10. Umferðarlagabrot.

	Ár.
	2004
	2005
	2006.

	Of hraður akstur.
	327
	565
	604

	Akstur gegn rauðu ljósi.
	14
	9
	3

	Stöðvunarskylda ekki virt
	7
	0
	0

	Ölvun við akstur.
	32
	25
	40

	Önnur umferðarlagabrot ótalin.
	792
	927
	902

	Alls.
	1172
	1526
	1549

	
	
	
	

	
	
	
	


Umferðarlagabrotum fjölgaði á milli ára eftir fækkun ársins á undan miðað við fyrri ár. Ekki liggja í gegnum umdæmið stórar umferðaræðar sem gefa af sér fastan fjölda mála. Fyrir vikið sveiflast fjöldi mála allnokkuð á milli ára sem skýrist meðal annars af þátttöku liðsins í samstarfi um umferðareftirlit í landsfjórðunginum. Fjölgun ölvunarakstursmála er sérstakt áhyggjuefni.
XIII.  Lokaorð.

Ársskýrsla þessi er sjötta ársskýrslan sem gerð er við embætti sýslumannsins á Akranesi. Í henni hefur verið reynt að draga fram upplýsingar um starfsemi embættisins og setja þær fram með skýrum hætti. Samræmi á milli ára í framsetningu ársskýrslu er til þess fallinn að gera samanburð á skýrslum auðveldari 

Ársskýrslan er hluti af ferli sem hófst við undirritun árangursstjórnunarsamnings 23. mars 1999 og hafði í för með sér innleiðingu árangursstjórnunar í starfshætti embættisins. Árangursstjórnunarferlið er hægt og sígandi að festa sig í sessi og ekki hvað síst sú hugsun að embættið setji sér mælanleg markmið. Embættið mun leggja sitt af mörkum til  að fylgja eftir ákvörðunum ríkisstjórnar um árangursstjórnun í ríkisrekstri.
Embættið setti sér markmið með nýrri langtímaáætlun sem lá fyrir í febrúar 2005. Ljóst er við yfirlestur skýrslunnar að mörg markmiðanna hafa náðst sem hefur jákvæðar afleiðingar fyrir borgarana, ríkið og embættið sjálft. Jafnframt er skýrslan hvatning til þess að gera betur, bæta sig til að ná þeim markmiðum sem ekki hafa náðst og setja sér ný og metnaðarfull markmið í framtíðinni. 
Samkvæmt árangusstjórnunarsamningi er þess vænst að ársskýrsla embættisins liggi fyrir í febrúar árið á eftir. Gerð þeirra skýrslu sem hér um ræðir dróst verulega úr hömlu vegna óvæntra og tímafrekra verkefna undirritaðs. Einnig varð nokkur bið á að nauðsynlegar tölfræðiupplýsingar væru fyrirliggjandi.  
Ljóst er þó að not af ársskýrslu eru takmörkuð komi hún ekki fram á fyrri árshelmingi  nýs árs og verður því leitað leiða við næstu ársskýrslugerð til þess að útvega tölfræðilegar upplýsingar fyrr. Að auki er velt upp þeim möguleika að setja upp úr áramótum grind að ársskýrslu sem síðan er útfærð og lokið snemma á árinu þannig að í stað þess að hún sé unnin í einni lotu þá verði um að ræða sívinnslu. Til enn frekari framþróunar má velta upp þeim möguleika að vinna hluta hennar á því ári sem hún varðar.






Akranes 10. janúar 2008.






Sýslumaðurinn á Akranesi,







Ólafur Þ. Hauksson.













� Upplýsingar sóttar á heimasíðu Hagstofunnar á vefslóðinni http://hagstofa.is/?pageid=624&src=/temp/mannfjoldi/sveitarfelog.asp


� Sektarboð sem eru árituð af héraðsdómstólum um fullnustu þar sem þau eru ekki greidd af kærða innan 30 daga eftir birtingu ítrekunar. Íáritun felst ákvörðun um sekt og vararefsingu í formi fangelsisvistar verði sektin ekki greidd innan tilskilins frests.


� Sjá vef Fasteignamats ríkisins á vefslóðinni http://www.fmr.is/template19.asp?PageID=203


� Rekstrarkostnaður án tillits til sértekna.


� Ætlunin var að sýslumaður og starfsmaður vinna út frá námskrá Járnsíðu við gerð námsáætlunar fyrir hvern starfsmann. Það fyrirkomulag er ætlað að gera námið markvissara þannig að þau námskeið sem eru boðin teljist praktísk og löguð að starfsemi embættanna og þörfum einstakra starfsmanna. 





� Ársskýrsla ríkissaksóknara fyrir árið 2006 bls. 7


� Í þessari tölu eru einungis talin brotaeiningar ársins 2005 en ekki verkefni eins og gert var á árinu 2004. Fjölgunin er því mun meiri en mismunartalan segir til um. Ástæðan er kerfisbreytingin 2005 sem riðlar þessari talningu á milli ára.


� Skv. tölum úr málaskrá Héraðsdóms Vesturlands.


� Talinn er fjölda brota en ekki fjöldi ákæruskjala enda eru á tíðum fleiri en eitt brot tilgreint í ákæruskjali á hendur sama aðila.


� Sama athugasemd og í neðanmálsgrein 7.


� Sbr. ársskýrslur ríkissaksóknara fyrir árið 2005 og 2006.


� Tilkynntir þjófnaðir á reiðhjólum ekki taldir með ólíkt árinu á undan. Þeir voru 48 á árinu 2005 sem skýrir muninn á milli ára.

